
LAPORAN PROSIDING

MESYUARAT JAWATANKUASA KIRA-KIRA WANG NEGARA
PARLIMEN KEEMPAT BELAS, PENGGAL PERTAMA

Selasa, 25 September 2018

Bilik Jawatankuasa 1, Tingkat 2 Blok Utama,
Parlimen Malaysia, Kuala Lumpur

Mesyuarat dimulakan pada pukul 10.01 pagi

[Yang Berhormat Datuk Seri Dr. Ronald Kiandee mempengerusikan Mesyuarat]

Tuan Pengerusi: Selamat pagi, salam sejahtera kepada Yang Berhormat Timbalan Pengerusi
PAC Tuan Wong Kah Woh iaitu Ahli Parlimen Ipoh Timur, Yang Berhormat Ahli-ahli PAC, Yang Berbahagia
Datuk Roosme binti Hamzah, Setiausaha PAC yang juga merupakan Setiausaha Dewan Rakyat. Terima
kasih kepada semua Ahli-ahli PAC kerana dapat hadir pada pagi ini. Saya juga mengucapkan selamat
datang kepada pegawai-pegawai ex officio PAC Parlimen yang terdiri daripada Kementerian Kewangan,
Jabatan Perkhidmatan Awam, Jabatan Peguam Negara, Suruhanjaya Pencegahan Rasuah Malaysia,
Jabatan Audit Negara, Jabatan Akauntan Negara dan Unit Perancang Ekonomi.

Hari ini merupakan lanjutan daripada prosiding PAC yang membabitkan isu tuntutan tunggakan
bayaran cukai barangan dan perkhidmatan (GST) berjumlah RM19.4 bilion. Hadir memberi keterangan
pada pagi ini adalah mantan-mantan Menteri Kewangan Il, orang-orang penting dalam Kementerian
Kewangan, Yang Berbahagia Dato’ Seri Haji Ahmad Husni bin Mohamad Hanadzlah bagi tempoh Mac
2008 hingga Jun 2016 dan Menteri Kewangan Il bagi tempoh Jun 2016 hingga April 2018, Datuk Seri Johari
bin Abdul Ghani.

Saya mengucapkan terima kasih kepada kedua-dua mantan Menteri Kewangan Il ini kerana
berkesempatan untuk bersama-sama kita memberi keterangan pada pagi ini berhubung dengan isu yang
sedang disiasat oleh PAC. Tanpa melengahkan masa saya ingin memulakan prosiding ini dengan
bertanyakan kepada mereka tentang peranan mereka sebagai Menteri Kewangan Il berhubung dengan
wang di dalam Consolidated Fund dan penggunaan wang-wang yang berada di dalam Consolidated Fund.
Terima kasih ya.

Datuk Seri Johari bin Abdul Ghani [Mantan Menteri Kewangan ll]: Bismillahir Rahmanir Rahim.
Pertama, saya ingin mengucapkan terima kasih kerana panggil saya untuk memberi penerangan. Now,
yang paling penting ialah kita kena tahu komponen di dalam Consolidated Account. They got three
components. Satu ialah kita ada Revenue Consolidated Accounts kemudian kita ada Akaun Consolidated
Pembangunan dan yang ketiga ialah kita ada Akaun Amanah.

Now, ketiga-tiga akaun ini yang kita panggil Consolidated Account ini, the modus operandi for GST
refund is basically kuasa yang telah diturunkan oleh Menteri Kewangan kepada spesifik ahli jawatankuasa

yang dipengerusikan oleh KSP. Jadi setiap revenue yang di collect dari GST secara gross akan

dimasukkan dalam Consolidated Revenue Accounts, kemudian pada setiap bulan ataupun setiap quarter
ataupun bila diperlukan maka sebahagian daripada wang-wang ini akan di transfer kepada akaun amanah
GST yang untuk dipulangkan ataupun refund GST.

Jadi proses ini adalah kita panggil operational process ataupun operational matters yang
dikendalikan oleh kakitangan kerajaan yang tidak melibatkan Menteri Kewangan Il. Saya tidak pernah
terlibat langsung dari segi siapa perlu di refund dan berapa banyak refund. Ini semua terletak pada budi
bicara Ketua Pengarah Kastam dan juga jawatankuasa pengurusan cash flow yang dipengerusikan oleh
KSP, itu yang saya difahamkan.

Kedua, dalam soal hendak refund ini saya mengambil maklum bahawa semua syarikat boleh minta
refund. Any syarikat yang membayar GST are entitled for refund. Akan tetapi untuk refund ini dia kena
melalui berbagai-bagai proses yang masih saya ingat yang telah di brief kepada saya waktu saya menjawat
jawatan Menteri Kewangan Il selama 21 bulan, iaitu refund ini melalui proses dan akhirnya ia akan
terbahagi kepada berbagai-bagai kategori selepas syarikat menghantar refund tersebut ataupun claim
refund tersebut. Pertama ialah refund yang masih dalam proses semakan.

Kemudian refunds yang memang di acknowledge tetapi tidak boleh di refund kerana syarikat-
syarikat yang request refund tersebut belum menjalankan perniagaan tetapi telah incurred GST dari segi
supply yang telah dibuat untuk mewujudkan perniagaan. Jadi kalau dia beli segala equipment, buat apa
segala dia punya factory dan sebagainya... [Berlaku kemalangan air tertumpah di meja saksi]

Jadi untuk pengetahuan Tuan Pengerusi PAC bahawa day to day affairs mengendalikan soal-soal
refund ini adalah atas budi bicara KSP dan Ketua Pengarah Kastam dan juga ahli-ahli jawatankuasa yang
terlibat dalam proses ini. Kalau mereka ada masalah dari segi soal-soal dasar dan polisi, mereka terpaksa
merujuk kepada Menteri Kewangan kerana Menteri Kewanganlah yang mengagihkan kuasa untuk mereka
beroperasi di bawah. Mereka tidak pernah pergi refer kepada Menteri Kewangan Il sepanjang saya. Saya
tidak tahu Dato’ Seri Husni, tetapi during my time, they are not.

Tuan Pengerusi: Ada tidak ketika Menteri Kewangan itu panjangkan arahan melalui Menteri
Kewangan I1?

Datuk Seri Johari bin Abdul Ghani: Tidak pernah. Tidak pernah sekali dalam masa 21 bulan
saya menerima sebarang nota ataupun minit daripada Menteri Kewangan kepada saya untuk melihat
perkara-perkara yang telah berlaku dalam soal refund ini yang tidak mengikut prosedur. Saya juga tidak
pernah menerima sebarang laporan daripada KSP ataupun Ketua Pengarah Kastam dari segi soal
prosedur yang tidak dipatuhi.

Tuan Wong Kah Woh [Ipoh Timur]: Datuk Seri, pertama sekali mungkin secara rekod, dari
tempoh bila sampai bila Datuk Seri menjawat jawatan MK |1? Secara on record, just for record.

Datuk Seri Johari bin Abdul Ghani: Selama 21 bulan kah, can’t remember the date. Could be
somewhere July...

Tuan Wong Kah Woh: Julai?

Datuk Seri Johari bin Abdul Ghani: 28 July 2016.

Tuan Wong Kah Woh: Okey.

Datuk Seri Johari bin Abdul Ghani: 2016.
1010

Tuan Pengerusi: My text is June 2016.

Datuk Seri Johari bin Abdul Ghani: Okay, 2016.

Tuan Pengerusi: Hingga April 2018.

Datuk Seri Johari bin Abdul Ghani: Ya.

Tuan Wong Kah Woh: So, dalam perkara ini, berkenaan dengan jawatankuasa yang
dipengerusikan oleh KSP, jawatankuasa cash flow itu, sama ada MK Il merupakan salah seorang ahli atau
tidak?

Datuk Seri Johari bin Abdul Ghani: Tidak.

Tuan Wong Kah Woh: Tidak.

Datuk Seri Johari bin Abdul Ghani: Minister doesn’t get involved in day to day running of the -
kita cuma susun dasar dan polisi. We take note about the term of references, we take note about kuasa
yang telah diturunkan oleh Menteri Kewangan kepada jawatankuasa ini. Segala prosedur pembayaran
balik GST ini perlulah mengikut beberapa garis panduan ataupun prosedur yang dikeluarkan oleh
Kementerian Kewangan dari semasa ke semasa.

Datuk Siti Zauyah binti Md Desa [Timbalan Ketua Setiausaha Perbendaharaan (Dasar),
Kementerian Kewangan]: Tuan Pengerusi, boleh saya perbetulkan sedikit?

Tuan Pengerusi: Ya.

Datuk Siti Zauyah binti Md Desa: Bukan jawatankuasa aliran tunai atau cash flow, tetapi
sebenarnya Jawatankuasa Pembayaran Balik Cukai, it’s a different committee.

Dato’ Takiyuddin bin Hassan [Kota Bharu]: Tuan Pengerusi, some clarification. You said kalau
ada apa-apa masalah di peringkat Jawatankuasa Pembayaran Balik GST ini, they have to refer to...

Datuk Seri Johari bin Abdul Ghani: Menteri Kewangan.

Dato’ Takiyuddin bin Hassan: Minister of Finance. Is it the Minister of Finance II?

Datuk Seri Johari bin Abdul Ghani: Minister of Finance.

Dato’ Takiyuddin bin Hassan: Menteri Kewangan Il, adakah juga...

Datuk Seri Johari bin Abdul Ghani: Tidak.

Dato’ Takiyuddin bin Hassan: ...Termasuk dalam takrifan Minister of Finance?

Datuk Seri Johari bin Abdul Ghani: Tidak! Kalau kita mengikut susun atur akta yang telah diberi
iaitu kuasa diperturunkan oleh Menteri Kewangan kepada jawatankuasa tersebut.

Dato’ Takiyuddin bin Hassan: /s there any definition of Minister of Finance?

Datuk Seri Johari bin Abdul Ghani: Minister of Finance adalah...

Dato’ Takiyuddin bin Hassan: Normally kita tengok dalam sesetengah akta, kalau kata pengarah

is including timbalan pengarah. So, adakah ini macam itu juga?

Datuk Seri Johari bin Abdul Ghani: Mengikut fahaman saya dalam kita punya Perlembagaan,
Menteri Kewangan ialah Menteri Kewangan. Saya minta legal, kalau AG boleh beri definition, Menteri
Kewangan sama dengan Menteri Kewangan Il, saya hendak tahulah. Ada?

Datuk Amirudin bin Abd. Rahman [Timbalan Ketua Bahagian Penasihat (Munisipal) I,
Jabatan Peguam Negara]: Tuan Pengerusi, dia berdasarkan perintah-perintah tugas Menteri yang
determine who is the Minister in charge or Minister responsible. So, definitely dalam kes ini, Perdana
Menteri juga disenaraikan sebagai Menteri yang bertanggungjawab berhubung perkara-perkara mengenai
kewangan.

Tuan Wong Kah Woh: / think soalan di sini adalah sama ada Menteri Kewangan Il dimasukkan
dalam kategori definisi Menteri Kewangan dalam akta?

Datuk Amirudin bin Abd. Rahman: [Berucap tanpa menggunakan pembesar suara] ...Memang
dinyatakan tetapi di bawah itu ada dinyatakan pula Menteri Kewangan Il. Menteri Kewangan dan Menteri
Kewangan II.

Datuk Seri Johari bin Abdul Ghani: Kuasa sama?

Datuk Amirudin bin Abd. Rahman: Ya?

Datuk Seri Johari bin Abdul Ghani: Kuasa sama?

Datuk Amirudin bin Abd. Rahman: Kuasa terpulang kepada Menteri untuk menentukan kuasa-
kuasa.

Datuk Seri Johari bin Abdul Ghani: So, kalau Menteri Kewangan tidak ada menurunkan kuasa,
tidak adalah?

Datuk Amirudin bin Abd. Rahman: Terpulang kepada pembahagian tugas. [Berucap tanpa
menggunakan pembesar suara]

Dato’ Takiyuddin bin Hassan: Sebab begini Tuan Pengerusi, Menteri Kewangan Il bukan
Timbalan Menteri Kewangan. He is Menteri Kewangan also, but Menteri Kewangan Il. So, kalau kita tengok
some akta for example Akta Kerajaan Tempatan, when we mentioned about Yang di-Pertua /ocal
government, it's including Timbalan Yang di-Pertua kalau ada. That is why I ask you, adakah termasuk...

Datuk Seri Johari bin Abdul Ghani: Soalan ini saya ingat kita minta pandangan AG because AG
punya definition saya hendak tanya, adakah Menteri Kewangan dengan Menteri Kewangan Il same status?

Datuk Amirudin bin Abd. Rahman: Lebih kurang sama tetapi pembahagian tugas itu
kebiasaannya dibuat di antara Menteri Kewangan dan Menteri Kewangan |l. So, sama ada dalam kes ini
ada pembahagian tugas yang telah dibuat, saya tidak pastilah.

Datuk Seri Johari bin Abdul Ghani: Sejak saya menjawat 21 bulan Menteri Kewangan Il, dia
tidak ada spesifik pembahagian tugas. Akan tetapi kuasa yang diperturunkan yang saya tahu dari sudut
soal ini ialah kuasa Menteri Kewangan.

Dato’ Takiyuddin bin Hassan: Sebagai contoh Tuan Pengerusi, bajet dibentangkan oleh Menteri

Kewangan, tetapi penggulungan bajet oleh Menteri Kewangan Il. Itu di Parlimenlah, amalan di Parlimen.

Datuk Seri Johari bin Abdul Ghani: Macam amalan — begitu juga soalan. Soalan di Parlimen
dikemukakan kepada Menteri dan Timbalan Menteri boleh jawab.

Dato’ Takiyuddin bin Hassan: Bukan Timbalan Menteri. Ini Menteri Kewangan 1.

Datuk Seri Johari bin Abdul Ghani: Yalah. Maksud saya...

Dato’ Takiyuddin bin Hassan: Walaupun bajet dibentangkan oleh Menteri Kewangan tetapi
penggulungan bajet oleh Menteri Kewangan |I.

Datuk Seri Johari bin Abdul Ghani: Ya. Maksud saya ialah soalan yang dikeluarkan kepada
Menteri tetapi jawapan boleh diberi oleh Timbalan Menteri. Ini bermakna kalau Menteri Kewangan present
bajet, tidak salah untuk Timbalan Menteri atau Menteri Kewangan Il menjawab.

Tuan Pengerusi: Itu very clear dalam peraturan dalam Parlimen. Menteri merujuk kepada Menteri,
Timbalan Menteri dan Setiausaha Parlimen. Jadi, yang isu soalan ini saya rasa...

Datuk Seri Johari bin Abdul Ghani: AG kena buat definition.

Tuan Wong Kah Woh: Tuan Pengerusi, izinkan saya mungkin membuat satu rumusan berkenaan
dengan masalah ini. Sekiranya Datuk Seri boleh bersetuju bahawa the definition of Menteri Kewangan
mungkin, may have included Menteri Kewangan Il. Akan tetapi secara praktikalnya dalam isu yang kita
bincangkan di hadapan kita ini, segala keputusan berkenaan dengan GST refunds ini adalah di bawah
bidang kuasa dan dibuat oleh Menteri Kewangan sahaja. Menteri Kewangan Il sama ada Datuk Seri Johari
bin Abdul Ghani ataupun Dato’ Seri Haji Ahmad Husni bin Mohamad Hanadzlah, kedua-dua sepanjang
masa ini tidak terlibat. So, can I say that?

Datuk Seri Johari bin Abdul Ghani: Ya. Saya punya pandangan ialah kita tengok balik penurunan
kuasa. Kalau kuasa itu diturunkan kepada Menteri Kewangan ll, it has to be specific. Maknanya dalam soal
GST refund ini, kuasa itu diturunkan secara spesifik kepada jawatankuasa. That means specifically in the
Act says that Menteri Kewangan boleh menurunkan kuasa kepada ahli jawatankuasa. Jadi kalau dari segi
konteks itu, that is my opinion.

Dato’ Takiyuddin bin Hassan: Datuk Seri, itu bukan yang isu...

Tuan Wong Hon Wai: Soalan saya yang lebih spesifik kerana menurut...

Tuan Wong Kah Woh: | think Dato’ Seri Haji Ahmad Husni have something to add on the same
issue.

Dato’ Seri Haji Ahmad Husni bin Mohamad Hanadzlah [Mantan Menteri Kewangan Il]: Tuan
Pengerusi, saya ingat biar saya tanya TKSP. Kita laksanakan GST April 2015, jadi for the year 2015 Menteri
turunkan RM80 million untuk refund tax credit bukan? RM80 million and then 2016 onwards 35 percent of
total collections. Saya hendak tanya, sepanjang jawatankuasa itu sama ada peringkat MoF ataupun
Customs, ada tidak pernah angkat apa-apa isu kepada Menteri? Sefaham saya tidak pernah fasal GST ini
adalah dari segi kuasa Menteri ditetapkan berapa peratus collect, and then kalau kita hendak keluarkan,
Menteri decide. Akan tetapi it is operational matters. It is nothing to do with policy. Saya ingat tidak ada.

Datuk Siti Zauyah binti Md Desa: Sepanjang pengetahuan kami, memang tidak ada.

Dato’ Seri Haji Ahmad Husni bin Mohamad Hanadzlah: Memang tidak ada, never.

Tuan Pengerusi: Okey.

Dato’ Seri Haji Ahmad Husni bin Mohamad Hanadzlah: Seperti kata Datuk Seri Johari itu
betullah, memang tidak ada langsung.

Tuan Pengerusi: Sama ada Menteri Kewangan Il itu terlibat tidak dalam pengurusan penggunaan
wang dana dalam Consolidated Fund?

Dato’ Seri Haji Ahmad Husni bin Mohamad Hanadzlah: Dia seperti mana kata Datuk Seri Johari
tadi, Consolidated Account ini dia ada two parts. Satu the revenue, satu lagi expenditure. Revenue ini from
various sources and then dia punya expenditure ialah kos operasi dan kos pembangunan. Ini kita table
dalam Kabinet, it is tabled in Cabinet. Not in Cabinet, in Parliament. It's approved in Parliament. Oleh sebab
itu saya hendak tanya soalan kepada Tuan Pengerusi, yang cerita RM19.4 bilion itu apa sebenarnya isu
dia? When it happens?

Tuan Pengerusi: Yang itu sudah...

Dato’ Seri Haji Ahmad Husni bin Mohamad Hanadzlah: Jadi kita lebih jelaslah.

Tuan Pengerusi: Yang itu kita sudah settled dengan Kastam. Kastam sudah beri keterangan
kepada kami.

Dato’ Seri Haji Ahmad Husni bin Mohamad Hanadzlah: Tidak. At least kita tahulah, saya
sebagai Menteri tahulah apa dia punya isu basically.

Tuan Pengerusi: The task of this PAC adalah untuk mencari keterangan terhadap tuduhan
ataupun kenyataan Menteri Kewangan |l dalam Parlimen tentang... [Disampuk] Menteri Kewangan present
ini tentang statement yang menyatakan bahawa sejumlah wang itu, initially RM18 bilion, selepas itu RM19.4
bilion telah disalahgunakan oleh kerajaan. So, sebab itu kita memanggil saksi-saksi untuk mencari sama
ada disalah guna atau tidak duit itu. Itu merupakan task jawatankuasa ini.

Dato’ Seri Haji Ahmad Husni bin Mohamad Hanadzlah: Pada saya lebih jelas sekaranglah.
Kalau salah guna, dia semua ada dalam bentuk tulisan. Maknanya salah guna itu pergi ke mana.

Tuan Pengerusi: Exactly, we are trying to find.

Dato’ Seri Haji Ahmad Husni bin Mohamad Hanadzlah: Sebab isunya macam ini, kita sudah
approved dalam Parlimen, dia ada dia punya perbelanjaan itu. So, itulah ruling dia. Selepas itu kalau kita
ada pinda, katalah kita pindah kepada A, tambahkan A punya perbelanjaan, dia kena bajet tambahan. That
means, Menteri Kewangan sekarang patut buat bajet tambahan kalau betul-betul digunakan begitu. Itu
yang saya maksudkan, lebih jelas kepada saya. Ini kerana kita tidak mahu kita kata RM19.4 bilion because
ada di situ, kemudian disalah guna. / don't think disalah guna because you imagine kerajaan punya
financial, dia ada four parts.
u1020

Satu, preparation of the budget. Kemudian, approval of the budget, di sini di Parlimen and then,
the utilisation of the budget. Kita guna kementerian by kementerian. Selepas itu monitoring, itu yang ada
Ketua Audit Negara punya report itu.

Tuan Pengerusi: Okey, maknanya...

Dato’ Seri Haji Ahmad Husni bin Mohamad Hanadzlah: /t is not something that we can just move
here and there.

Tuan Pengerusi: Maknanya semua penggunaan duit dalam Consolidated Fund itu digunakan
mengikut whatever was budgeted for. Itu yang kita hendak tahu. So bila dikatakan hilang, dirompak, so
sebab itu kita kena tanya sama ada KSP rompak kah, Menteri Kewangan | rompak kah, Menteri Kewangan
Il kah, pegawai kerajaan rompak kah. Itu yang kita hendak cari keterangan ini ya.

Dato’ Seri Haji Ahmad Husni bin Mohamad Hanadzlah: Rompak itu is a word yang too strong.
Rompak itu maknanya macam kita ambil keluar daripada kerajaan RM19 billion. It is impossible. [Disampuk]
It is impossible bawa itu. Dia kalau duit itu kalau kata kita belanja tempat lain, okey, boleh tetapi must get
the approval of the Parliament.

Tuan Pengerusi: Kita pertikai juga penggunaan itu.

Dato’ Seri Haji Ahmad Husni bin Mohamad Hanadzlah: Saya hendak tanya kepada Tuan
Pengerusi ya, RM19.4 billion saya ingat kita ada Kementerian Kewangan, dia ada pecahan dia. We should
know the pecahan, berapa sudah diproses untuk bayar, berapa sedang diproses, berapa yang baru
dimohon. Can you please itu? Let us know better.

Tuan Wong Kah Woh: We have been briefed on that.

Tuan Pengerusi: We have that already. Kita sudah dapat keterangan itu.

Dato’ Seri Haji Ahmad Husni bin Mohamad Hanadzlah: Tak. Untuk saya lah. Sekarang kita
berbincang, better to know. Kita tak mahu tuduhan-tuduhan because, Tuan Pengerusi, honestly I say, |
hope in October, November, December bila pergi mesyuarat World Bank, IMF, rating agency akan tanya
negeri-negeri. Jadi bila kita buat statement macam ini, dia datang perception yang buruk. The rating agency
will ask this question and | really hope bila pergi nanti, rating kita tak jatuh. Kalau jatuh, it’s finish kita punya
ekonomi. Honestly, itu yang saya risau itu. ltu pasal bila buat statement itu saya risau, saya risau.

Datuk Siti Zauyah binti Md Desa: Kalau mengikut maklumat yang disediakan oleh Jabatan
Kastam Malaysia, sebanyak RM1.5 bilion telah diluluskan tetapi belum dibayar, manakala dalam semakan
ialah RM9.6 bilion yang merangkumi 50 peratus daripada RM19.4 bilion tadi dan tiada pembekalan
bercukai sebanyak RM3.9 bilion...

Ustaz Haji Hasanuddin bin Mohd Yunus [Hulu Langat]: RM3.9 bilion untuk apa ini?

Datuk Siti Zauyah binti Md Desa: Untuk ini, yang tiada pembekalan bercukai, no supplies yet. Isu
pelepasan sebanyak RMO0.9 bilion dan dalam investigation sebanyak RM3.5 bilion. Ini sehingga 31 Mei
2018.

Dato’ Seri Haji Ahmad Husni bin Mohamad Hanadzlah: Yang belum dibayar is actually 1.5 lah?

Datuk Siti Zauyah binti Md Desa: 1.5. Ya, betul.

Dato’ Seri Haji Ahmad Husni bin Mohamad Hanadzlah: Kalau macam ini Tuan Pengerusi, saya
hendak tanya lagi, / think it’s fair for me to know...

Ustaz Haji Hasanuddin bin Mohd Yunus: Tuan Pengerusi, saya rasa ini adalah Majlis PAC

memanggil kedua-dua mantan Menteri Kewangan Il. Jadi izinkan kami untuk meneruskan tugas kami

sebenarnya. Untuk brief kepada Menteri Kewangan |l itu saya rasa bukan di sini tempatnya. Minta maaf
kalau...

Dato’ Seri Haji Ahmad Husni bin Mohamad Hanadzlah: Tidak, saya macam ini. Faham saya,
kalau kita hendak tanya soalan, we should know the basis of that. Jadi macam mana kita hendak jawab
kalau tanya soalan setakat yang dikatakan oleh Tuan Pengerusi tadi, apakah tugas kita, sudah habis kita
punya cerita.

Ustaz Haji Hasanuddin bin Mohd Yunus: Tak. Saya ada soalan-soalan asas yang ingin saya
kemukakan.

Tuan Wong Hon Wai: Biar saya tanya satu soalan spesifik kepada dua-dua Dato’ Seri sebagai
mantan Menteri Kewangan II. Tadi telah dinyatakan bahawa tiada arahan mengenai GST semua. Saya
hendak merujuk kepada Akta GST seksyen 54 di mana penubuhan Kumpulan Wang Pembayaran Balik
Cukai Barang dan Perkhidmatan. Di bawah subseksyen 2, hendaklah dibayar ke dalam kumpulan wang itu
amaun cukai yang dipungut di bawah akta ini sebagaimana yang diberi kuasa oleh Menteri. Di bawah
subseksyen 5, Menteri boleh memberi kuasa pembayaran ke dalam Akaun Hasil Disatukan dalam
Kumpulan Wang Disatukan Persekutuan bagi semua atau sebahagian daripada wang dalam kumpulan
wang itu.

Sama ada kedua-dua mantan Menteri Kewangan Il ini ada menggunakan kuasa di bawah seksyen
54 subseksyen 5 yang sepatutnya GST kena dimasukkan dalam trust account tetapi adakah kedua-dua
mantan Menteri ada pernah menggunakan kuasa itu ataupun kuasa itu dilaksanakan oleh Menteri
Kewangan?

Dato’ Seri Haji Ahmad Husni bin Mohamad Hanadzlah: Saya punya understanding ialah bila
kita buat itu, decision has been made. That means made by the Minister. That means for 2015, RM80
million. Makna dari kutipan itu, RM80 million masuk dalam trust account itu and then for the year 2016
onwards, 35 percent of the total. Itu sahaja itu.

Tuan Wong Hon Wai [Bukit Bendera]: So maksudnya kedua-dua mantan Menteri tidak
melaksanakan di bawah seksyen itu?

Dato’ Seri Haji Ahmad Husni bin Mohamad Hanadzlah: / think Prime Minister, Minister of MoF.
Pasal pada masa itu kita sudah tahu tidak pada kita...

Tuan Wong Hon Wai: /| mean bukan Menteri Kewangan Il yang melaksanakan kuasa di bawah
itulah? Kenalah spesifik.

Dato’ Seri Haji Ahmad Husni bin Mohamad Hanadzlah: Tak ada.

Tuan Wong Hon Wai: Tak ada. Datuk Seri Johari?

Datuk Seri Johari bin Abdul Ghani: No.

Tuan Wong Hon Wai: Okey, kedua-dua tidak melaksanakan kuasa di bawah seksyen itu.

Dato’ Takiyuddin bin Hassan: Tuan Pengerusi, soalan tambahan. Yang Berhormat sahabat saya
tadi, boleh kita diberitahu apakah peranan Menteri Kewangan Il dalam konteks GST ini? Apa peranan dia?

Kalau sudah semua Menteri Kewangan, apa peranan Menteri Kewangan Il dalam konteks ini ya.

Laporan Prosiding JK. Kira-kira Wang Negara Bil. 9/2018




































